
Seduta tat-3 ta' Frar, 2005

Citazzjoni Numru. 1019/1997/1

Markiza Beatrice CREMONA-BARBARO u d’Degriet
tal-24 t’April, 2001, I-atti tal-kawza ghaddew fil-
persuna tal-Prim’Imhallef Emeritus Professur John
Joseph Cremona, bhala mandatarju specjali ta’ bintu
Dottoressa Anne Abrahams, Markiz Avukat Anthony
Cremona-Barbaro u Mary Samut-Tagliaferro stante |-
mewt tal-attric¢i waqt is-smigh tal-kawza

VS

John POLIDANO u b’Degriet tat-12 t’April, 2004, |-
Avukat Dottor Vincent Galea u P.L. Victor Bugeja
nhatru Kuraturi Deputati biex jidhru ghall-wirt gjacenti
tal-imharrek John Polidano li miet matul iz-zmien tal-
kawza

[I-Qorti:

Rat I-Att ta¢-Citazzjoni mressagq fit-8 ta’ Mejju, 1997,li bih
l-attrici talbet li [-Qorti tistabilixxi I-konfini bejn il-gid taghha

u dak tal-imharrek, u tikkundanna lil dan biex jerga’ jibni
hajt li jagsam I-imsemmi §id, li hu waqgga’ abbuzivament, fi
zmien qasir u perentorju. Fin-nuggas, l-attri¢i talbet li tkun
imhollija tibni hi I-imsemmi hajt bi spejjez ghall-imharrek.
Talbet ukoll il-kundanna tal-imharrek ghall-ispejjez tal-
kawza;

llli b’Nota mressqga fl-24 ta’ Novembru, 1997, |-imharrek
laga’ billi ¢ahad li huwa wettaq xi haga b’'mod abbuziv jew
kontra I-ligi, ghax kulma ghamel wettqu fid-dieher u
minghajr habi, u x-xoghol li sar kien skond kif mexxieh il-
perit tieghu u skrupolozament skond I-indikazzjonijiet li tah
l-istess perit;

Rat id-degriet taghha tas-27 ta’ Novembru, 19977, li bih
hatret lill-perit arkitett Frederick Doublet bhala perit
tekniku biex ifittex u jirrelata dwar is-siwi tat-talbiet tal-
attrici;

Rat ir-Relazzjoni mressga mill-imsemmi Perit Tekniku fil-
31 ta’ Mejju, 2002%, minnu mahluf kif imiss fit-13 ta’
Jannar, 2003;

Rat id-Degriet tas-27 ta’ Jannar, 20033, li bih din il-kawza
giet mghoddija lil din il-Qorti kif issa presjeduta;

Rat id-dikjarazzjoni maghmula mill-gharef difensur tal-
atturi waqt is-smigh tal-21 ta’ Ottubru, 2003, li biha gharraf
lill-Qorti i l-atturi kienu jogoghdu ghall-konkluzjonijiet
milhuga mill-perit udizzjarju;

Rat in-Nota mressqa fil-5 ta’ Lulju, 2004, li biha |-Kuraturi
Deputati mahtura biex jirrapprezentaw il-wirt gjacenti tal-
imharrek John Polidano — |i miet matul iz-zmien li kienet
ghaddejja I-kawza — ec¢cepew li huma ma kienu jafu xejn
dwar il-fatti tal-kaz;

Rat |-atti kollha tal-kawza;

! Pag. 25 tal-process
2 Pagg. 68 sa 137 tal-process
® Pag. 65 tal-process

Rat id-degriet taghha tal-5 ta’ Ottubru, 2004, li bih halliet
il-kawza ghal-lum ghas-sentenza;

Ikkunsidrat:

lIli b’din I-azzjoni, I-atturi geghdin jitolbu li tigi determinata
I-linja ta’ gasma bejn gid taghom u gid tal-imharrek li jmiss
mieghu, u dan billi jigi stabilit fejn kien il-hajt imwaqqa’
mill-istess imharrek;

llli I-imharrek ma jichadx li kien hu li waqqga’ jew gabbad lil
min iwaqqga’ I-hajt, imma jishaq li dak li ghamel sar skond

llli dwar il-fatti ewlenin li jsawru I-kaz mill-atti jirrizulta li |-
attri¢i kienet sid ta’ art, fHal Tarxien, kontrada maghrufa
bhala “Ta’ Scicluna” jew ukoll “Tal-Qwiener”. F’xi zmien
matul 1-1988, meta beda jsir zvilupp tal-art fl-inhawi u
meta Trig il-Knisja kienet diga’ giet furmata, perit
imgabbad minn zewgq l-attrici kien ghamel survey tal-art
taghha®. L-imharrek kien kiseb bi¢¢a art tmiss maghha fl-
1976 minghand l-ahwa Testa’, u biéca ohra mill-istess
minghand wiehed Carmelo Vella, b’kuntratt iehor fl-1989°.
L-art tal-attrici u dik miksuba mill-imharrek kienu mifruda
minn xulxin b’hajt tas-sejjieh. F’'Mejju tal-1993 Il-imharrek
nehha I-hajt hu u jnaddaf |-art i kien kiseb. Ftit taz-zmien
wara, kien intlahaq ftehim bil-fomm bejn il-partijiet fis-sens
li jsir tpartit bejniethom ta’ bnadi mill-art ta’ xulxin, imma I-
kuntratt baga’ ma sarx. Fit-8 ta’ Mejju, 1997, infethet il-
kawza;

lIli ghal dak li jirrigwarda I-kostatazzjonijiet ta’ dritt li jolqtu
I-kaz, jibda biex jinghad i bejn il-partijiet ma jidhirx i tezisti
kwestjoni dwar jekk humiex tassew sidien tal-gid rispettiv
taghhom |i jmiss ma’ xulxin. ll-qofol tan-nuqgas ta’ qbil
jirreferi ghall-medda li kellu I-hajt qabel tnehha. Huwa
ghalhekk li dan in-nuggas ta’ gbil jifforma s-sinsla tal-
azzjoni attrici, li hija I-azzjoni ghall-iffissar tal-konfini;

4 Affidavit tal-Perit Tan Zammit 14.6.1999, f'pagg. 172-3 tal-process
% Dok “JP17, f’pagg. 185-7 tal-process
8 Dok “JP2”, f'pagg. 188 sa 190 tal-process

[lli I-azzjoni ghall-iffissar tal-konfini hija msejsa fuq il-jedd li
kull sid ta’ proprjeta’ ghandu fil-ligi” li jgieghel lil gar tieghu
jaghmel sinjali li jidhru u li jibqghu biex hwejjighom
jingharfu minn ta’ xulxin. Din |-azzjoni tista’ titressaq biss
fejn zewq proprjetajiet ta’ sidien differenti jkunu jmissu ma’
xulxin u fejn hemm dubju dwar fejn tibda |-wahda u
tintemm l-ohra®. L-ghan tal-actio finium regundorum huwa
dak tad-“determinazzjoni oggettiva tal-fond u |-
accertament ta’ |-estensjoni tad-dritt ... u ghalhekk ittendi
li telimina l-incertezzi tad-demarkazzjoni bejn zewg fondi u
taghmel is-sitwazzjoni ta’ fatt kompatibbli ghal dak tad-
dritt’. Tali in¢ertezzi gew imfissra li jistghu jkunu kemm
oggettivi (fejn ma jkunux jezistu sinjali apparenti li jidhru)
jew kif ukoll suggettivi (fejn min jiftah il-kawza jkun irid
iwarrab il-bizgha ta’ kwestjonijiet mas-sid gar tieghu jew
iwarrab il-possibilita’ li tittehidlu bic¢a minn hwejgu);

lIli huwa siewi wkoll li wiehed izomm quddiem ghajnejh li
fazzjoni bhal din “i rispettivi titoli di proprieta’ delle parti
non sono contestati; cio’ che e’ incerto e 'azione tende ad
accertare e’ l'estensione delle proprieta’ contigue, e,
quindi, il confine. Non ha importanza se la zona
intermedia sia posseduta da uno solo o promiscuamente
da entrambi i proprietari confinanti. Questa azione ha la
natura di una revindica parziale (vindicatio duplex
incertae partis) e presenta alcune particolarita’: ciascuna
delle parti e’, al tempo stesso, attore e convenuto; ogni
mezzo di prova e’ ammesso;, in mancanza di altri
elementi, il giudice si attiene al confine delineato dalle
mappe catastali’’®. Din it-tifsira gasira imma prec¢iza,
ghalkemm imfassla fuq dak li jistabilixxi I-Kodi¢i Civili
taljan — li ghandu dispozizzjoni specifika ghall-azzjoni tal-
iffissar tal-konfini'* — tghin hafna biex il-Qorti tista’ tasal
ghad-decizjoni taghha fdin il-kawza, mill-fatti u
kostatazzjonijiet li johorgu mill-atti;

" Ara art. 325 tal-Kap 16

& App. Civ. 27.3.1996 fil-kawza fl-ismijiet Mizzi noe vs Azzopardi et (Kollez. Vol:
LXXX.ii.605)

°P.A. PS 28.4.2003 fil-kawza fl-ismijiet Maria Dolores Debono et vs Joseph Grech et

10 Torrente Manuale di Diritto Privato (9° Ediz.), par 179, pag. 315

L Art. 950 Codice Civile

[lli ewlenija fost il-kostatazjonijiet rizultanti trid tissemma r-
reqgqa ta’' osservazzjonijiet ~maghmulin  mill-perit
gudizzjarju. B’analizi mill-aktar dettaljata® u mizuna
b’riferenzi konkreti ghal aktar minn prova wahda, huwa
sehhlu jippreciza fejn kienet il-medda tal-hajt tas-sejjieh i
kien jifred il-gid tal-kontendenti. Mhux hekk biss, imma
huwa gharaf ukoll iwarrab mill-konsiderazzjonijiet tieghu
provi li tressqu u li wera li ma kinux attendibbli u ta r-
ragunijiet ghaliex kien gieghed jaghmel hekk.'* Dan
jirrendi I-kostatazzjonijiet minnu maghmulin aktar kredibbli
u mirguma, u ghalhekk wiehed jista’ izjed jaccettahom u
jemminhom,;

llli I-Perit Tekniku wasal ghall-fehma i I-kejl u I-
kostatazzjonijiet maghmulin mill-perit Zammit fis-survey li
huwa kien lahag ghamel fl-1988 kienu jwasslu ghad-
determinazzjoni preciza ta’ fejn kien il-hajt. Ir-ragunament
imfisser tant tajjeb fir-Rapport imressaq minnu
jikkostitwixxi determinazzjoni ta’ fatt ghaliex, ghalkemm
dictum expertorum numqguam transit in rem judicatam, il-
konkluzjonijiet ta’ perit tekniku jikkostitwixxu prova u mhux
semplic¢i opinjoni jew suspett. Tali fehmiet ghandhom is-
sahha ta’ prova bhal kull prova ohra ammissibbli fil-ligi**, u
jibgghu jgawdu din il-kwalita’ sakemm ma jigux kontestati,
jew permezz ta’ provi ohrajn kuntrarji ghalihom jew inkella
b’sottomissjonijiet serji u tajbin bizzejjed li juruhom bhala
fehmiet inattendibbli u li ma jitwemmnux®>. Ghalkemm il-
Qorti m’hijiex marbuta li toqghod ghal fehmiet ta’ perit
minnha mahtur kontra I-konvinzjoni taghha nnifisha™,
madankollu I-giudizio dellarte ma jistax u m’ghandux
jitwarrab facilment, sakemm ma jkunx jidher b’mod ¢ar i I-
fehmiet u konkluzjonijiet tal-perit huma irragonevoli’;

llli min-naha tal-imharrek jew ta’ min tgabbad biex
jirrapprezenta l-interessi tieghu ma saret lanqas |-icken
kontestazzjoni ghall-fehmiet u konkluzjonijiet li wasal
ghalihom il-perit tekniku, u lanqas intalbet il-hatra ta’ periti
addizzjonali. Dan jinghad fid-dawl tal-fatt Ii -mod normali

12 Par. 25.3 sa 25.6 tar-relazzjoni, f"pagg. 126-7 tal-process

3 EZ. Par. 28.6 tar-relazzjoni, f’pag. 131 tal-process

¥ P A. PS 9.12.2002 fil-kawza fl-ismijiet Louis Gauci vs Angela Attard

5 App. Civ. 9.2.2001 fil-kawza fl-ismijiet Benjamin Camilleri vs Carmel Debattista et
18 Art. 681 tal-Kap 12

¥ App. Civ. 23.6.1967 fil-kawza fl-ismijiet Bugeja et vs Muscat et (Kollez. Vol: L1.i.389)

kif titwagga’ I-fehma ta’ perit gudizzjarju maghmula
frapport imressaq minnu — sakemm ma tkunx
manifestament inaccéettabbli — hija billi jinhatru periti
addizzjonali biex jistharrgu jekk hemmx raguni tajba
bizzejjed biex jitbeghdu mill-fehmiet tal-perit ewlieni. Mod
iehor hu billi I-perit tekniku originali jsirulu mistogsijiet in
eskussjoni. F’din il-kawza ma sar xejn minn dan lanqas;

llli l-imsemmija kostatazzjonijiet tal-perit gudizzjarju
m’humiex limitati ghall-bixra tal-konfini, imma wkoll u sa
grad accettabbli ta’ apprezzament ta’ provi, dwar I-gholi li
kellu I-hajt meta twaqqga’ u b’responsabbilta’ ta’ min sar
dan. Fi kliem iehor, mil-lat tekniku huwa silet mill-fatti
taghrif bizzejjed biex jasal ffehma dwar kull aspett tal-
azzjoni attrici;

llli dawn il-konsiderazzjonijiet kollha jwasslu lill-Qorti biex
issib li ghandha hija wkoll togghod fuq il-konkluzjonijiet
peritali;

lIli ghal dak li jirrigwarda t-tieni talba attrici, ghandu
jinghad li I-ligi taghti jedd lil sid ta’ gid li jitlob lil gar
jaghmel marki jew sinjali li jidhru biex juru I-limiti tal-gid
rispettiv taghhom, u li dawn il-marki jew sinjali jsiru bi
spejjez komuni. Ghal dak li jirrigwarda t-titligh ta’ hajt biex
jifred, jidher li japplikaw id-dispozizzjonijiet relattivi ghas-
servitu’ predjali. F’dan il-kaz, billi l-atturi jsejsu t-talba
taghhom fuq titligh ta’ hajt fil-medda li kien jinsab fiha I-
hajt li tnehha minghajr ir-rieda taghhom, jidher li japplikaw
aktar minn dispozizzjoni wahda. [l-Qorti hija tal-fehma i,
safejn il-hajt li sejjer jittella’ biex jiddelimita I-konfini bejn il-
gid tal-kontendenti jirrapprezenta I-hajt li thehha, l-ispiza
trid issir minn min jahti ghat-tnehhija tal-hajt li kien hemm
gabel. Imma Dbilli t-tieni talba attrici ssemmi
specifikatament gholi partikolari, fkaz bhal dan japplika |-
artikolu 411(1) tal-Kodi¢i Civili, billi I-gholi mitlub mill-atturi
ma jirriflettix I-gholi tal-hajt ta’ gabel, kif kostata mill-perit
gudizzjarju. ll-perit gudizzjarju wasal ghall-fehma li I-hajt
tas-sejjieh kien gholi tliet (3) filati meta tnehha. Wasal
ghell-fehma wkoll li kien I-imharrek li jahti ghat-tnehhija

tal-hajt tas-sejjien'®. F’dan il-kaz, il-Qorti — bhall-perit
tekniku — hija tal-fehma shiha li l-ispejjez ghat-titligh tal-
hajt sa gholi ta’ tliet (3) filati minn wi¢¢ I-art ghandha ssir
mill-imharrek (u dan ghaliex sa hawn it-talba hija ghar-
ripristinu ta’ dak li kien hemm qgabel u li kien tnehha
minghajr jedd), izda kull livell oghla minn hekk irid isir bi
spejjez taz-zewq partijiet indags;

Ghal dawn ir-ragunijiet, il-Qorti geghda tiddeciedi billi:

Dwar |-ewwel talba attri¢i tiddikjara li I-linja li tagsam il-gid
tal-kontendenti hija dik tracc¢ata fil-pjanta numerata 3416-2
li taghmel parti mir-relazzjoni tal-perit tekniku (Fpag 125a
tal-process) u din kif derivata mill-kejl u r-relattiva pjanta
tas-survey kif indikati fid-dokument “A” fpagna 6 tal-
process u fdokument “B” fpagna 17 tal-process;

Tilqa’ t-tieni talba attrici billi tiddikjara li I-hajt li gabel
kien jifred il-gid tal-atturi minn dak tal-imharrek tnehha
mill-imharrek jew minn nies imgabbdin minnu u dan
minghajr ebda jedd fil-ligi, u tordna li I-hajt jittella’ sal-gholi
li kien I-imsemmi hajt mill-aventi kawza tal-imharrek u bi
spejjez taghhom, u dan kif imfisser mill-perit tekniku fit-
tieni (2), t-tielet (3%) u fir-raba’ (4%) konkluzjonijiet tar-
rapport tieghu;

Tilga’ t-tielet talba attrici billi tordna li x-xoghlijiet
ghandhom isiru sa zmien tletin (30) jum millum, jew, fkaz
li jkun mehtieg li jinkiseb permess f'dan is-sens minn xi
awtorita’ pubblika, fi zmien tletin (30) jum minn meta
jinhareg l-istess permess;

Tilga’ r-raba’ talba attrici, fkaz li x-xoghlijiet mehtiega
ma jsirux fiz-zmien moghti mill-aventi kawza tal-imharrek;

Ghall-finijiet tat-tielet u tar-raba’ talbiet, il-Qorti geghda
tordna |i x-xoghlijiet mehtiega hemm imsemmija
ghandhom isiru tanht id-direzzjoni u s-sorveljanza tal-perit
arkitett Frederick Doublet, li gieghed jinhatar ghal dan il-
ghan bis-sahha ta’ din is-sentenza;

18 par. 29.14 tar-relazzjoni, f'pag. 136 tal-process

L-ispejjez kollha tal-kawza, maghduda dawk relattivi
ghad-drittijiet li jistghu jkunu dowuti lill-perit arkitett mahtur
biex jissorvelja x-xoghlijiet in esekuzzjoni ta’ din is-
sentenza, jithallsu mill-parti mharrka.

Moqgrija

< Sentenza Finali >

